
Herodes Atticus, doctus vir cōnsulāris, olim Athēnīs de ignorantiā dissĕrens, narrāvit quod cuīpiam 
Thraciō insipientī et rudī in agriculturā accidĕrat. 

Homō Thracius quidam — inquit — rūris colendī īnsolēns, cum ex ultimīs barbarōrum terrīs in 
cultiōrēs regiōnēs commigrāsset, fundum mercātus est et oleīs et vītibus et multīs aliīs arboribus 
consĭtum. 

Quī, cum nihil dē vītibus aut oleīs aut aliīs arboribus colendī scīret, vicīnum agricolam forte vīdit 
rubōs excīdentem, fraxīnōs prope ad summum verticem dēputāntem, stolōnēs in pomīs aut in 
oleīs amputāntem. 

Tum ad eum accessit et cūr tantam lignī atque frondium caedem faceret percontātus est. Et 
vicīnus ita respondit: «Hoc faciendum est ut ager mundus pūrusque fiat atque arborēs vītēsque 
fēcundiōrēs.» 

Discessit ille ā vicīnō, grātiās agēns et laetus, tamquam sī reī rūsticae disciplīnam adeptus esset.  
Mox, pūrificandī agrī causā, falce ac sēcūrī captīs, vītēs omnēs oleāsque dētruncat.  

Comās arborum dēcīdit, virgulta omnia simul cum sentibus et rubīs convellit. 
Itaque agrum quem pūrificāre volēbat, ob ignorantiam suam perdĭdit. 

 

mercor, mercārī, mercātus sum: to buy, purchase (deponent) 

consĭtum < conserō, -serere, -sēvī, -situs: to plant, sow 

rubus, -ī: bramble, thorny shrub 

fraxinus, -ī: ash-tree 

dēputāre: to prune, trim 

stolō, stolōnis: shoot, sprout 

sentēs, -ium: briars, thorns 

frōns, frondis: leaf, foliage 

falx, falcis: sickle, pruning hook 

sēcūris, -is: axe, hatchet 


